
$ ملین لاگت کے  150کی جانب سے تزویراتی افرادی قوت کی ترقی کے گرانٹ پروگراموں کے  HOCHULگورنر 
  دفتر کے آغاز کا اعلان

  
$ ملین کا گرانٹ پروگرام ان تربیتی پروگراموں کی کفالت کرے گا جو زیادہ طلب 115کارکردگی کے لیے ادائیگی کا  

  والے شعبوں میں صنعت کی طرف سے تسلیم شدہ اسناد اور سرٹیفیکیشنز کی پیشکش کرتے ہیں
  

امل تعلیم اور افرادی قوت کی تربیت ملین کا افرادی قوت کی ترقی کا مالی گرانٹ پروگرام مالی اخراجات کے ح   35$
  فراہم کرنے والوں کو ترقی پذیر ملازمتوں کے منظر نامے کے لیے پروگرام فراہم کرنے میں مدد کرے گا

  
آجروں کی ضروریات کو پورا کرنے، تربیت دینے کی صلاحیت میں اضافہ کرنے، اور نیو یارک کے ملازمت کے  

کے ریاستی عہد کی  Hochulوالی آسامیاں پرُ کرنے میں مدد کرنے کے گورنر متلاشیوں کو اعلیٰ معیار کی، طلب 
  تکمیل کرتا ہے

  
  

$ ملین لاگت کے افرادی قوت کی ترقی کے گرانٹ  150نے آج ریاست نیو یارک کے  Kathy Hochulگورنر 
پروگراموں کے آغاز کا اعلان کیا، جو ایمپائر اسٹیٹ ڈویلپمنٹ کے اندر تزویراتی افرادی قوت کی ترقی کے نئے قائم  

( گرانٹ  Pay for Performance$ ملین کے کارکردگی کے لیے ادائیگی )115کردہ دفتر کے زیرِ انتظام ہے۔ 
$ ملین کے افرادی قوت کی ترقی کے مالی گرانٹ پروگرام کو ریاست نیو یارک کی افرادی قوت کی  35پروگرام اور 

ضروریات کو پورا کرنے، افرادی قوت کو تربیت فراہم کرنے والوں کی صلاحیت میں اضافہ کرنے، اور نیو یارک  
ملازمتوں کو پرُ کرنے کے لیے تیار کیا گیا ہے۔ گرانٹوں کے  کے باشندوں کو اعلیٰ معیار کی، طلب کے مطابق 

پروگرام معاشی ترقی کی حوصلہ افزائی کے لیے تزویراتی، تعاون پر مبنی اور مساوی افرادی قوت کی ترقی کے لیے 
  ریاست کے نئے تصور کردہ نقطۂ نظر کے تازہ ترین جزو کے نمائندہ ہیں۔

  
$ ملین کی سرمایہ کاری کے ساتھ، ہم نیو یارک کو  150ی افرادی قوت میں اس "ریاست ک نے کہا، Hochulگورنر 

ملک کی سب سے زیادہ کاروبار دوست اور مزدور دوست ریاست بنانے کے اپنے عزم پر قائم ہیں۔ میں نے اپنے  
کو یقینی بنایا جا  سالانہ ریاستی خطاب میں تزویراتی افرادی قوت کی ترقی کے نئے دفتر کا اعلان کیا تھا تاکہ اس بات

بلند نمو والی کمپنیوں کو ہماری ریاست کی   –سکے کہ نیو یارک اپنی افرادی قوت کو ہر پہلو سے تیار کر رہا ہے 
طرف راغب کر کے بھی اور وہ جو ملازمتیں لاتی ہیں ان کو پرُ کرنے کے لیے اعلٰی پائے کی صلاحیتوں کو فروغ  

، ہم پوری ریاست میں اہم کردار ادا کرنے میں مدد کر رہے ہیں اور نیو یارک  دے کر بھی۔ اس سرمایہ کاری کی بدولت
 میں ملازمت کے متلاشیوں کو مستقبل کے پیشوں کے لیے تیار کر رہے ہیں"۔ 

  
پروگرام کے مکمل رہنماء خطوط اور یکجا کردہ فنڈنگ ایپلی کیشنز کے روابط تزویراتی افرادی قوت کی ترقی کے  

درخواستیں جاری بنیادوں پر قبول کی جائیں گی اور توقع ہے کہ دسمبر میں ہر  دستیاب ہیں۔  یہاںٹ پر دفتر کی ویب سائ
نومبر  14دو ماہ بعد ایوارڈز کا اعلان کیا جائے گا۔ گرانٹ فنڈنگ کے پہلے دور کے لیے درخواستوں کی آخری تاریخ 

  ہے۔ 2022

دی قوت کی ترقی کے نئے دفتر کی نے سب سے پہلے اپنے سالانہ ریاستی خطاب میں تزویراتی افرا Hochulگورنر 
تجویز پیش کی اور صنعت کی ضروریات کو بہتر طریقے سے پورا کرنے اور نیو یارک کے مکینوں کے لیے پیشہ 

تھا۔ دفتر افرادی قوت کی تربیت فراہم   قائم کیامیں دفتر  2022ورانہ زندگیوں کے مواقع پیدا کرنے کے لیے اپریل 
کرے گا تاکہ صنعت سے چلنے والی تربیت کی معاونت کی جا سکے جو ایسے ہنر فراہم کرنے والوں کے ساتھ کام 

کرتی ہے جن کی طلب ہے اور براہِ راست ملازمتوں پر تعیناتی فراہم کرتی ہے۔ مزید برآں، ایمپائر اسٹیٹ ڈیویلپمنٹ  
(Empire State Development, ESD ریاست کی )کے ساتھ مل کر کام  علاقائی اقتصادی ترقیاتی کونسلوں  10

کرے گی، جو مقامی حصہ داروں کے ساتھ مشغول ہوں گی اور عالمی وباء کے بعد کی معیشت میں ہر علاقے میں 
ترجیح دینے کے لیے مخصوص مہارتوں اور صنعتوں کی نشاندہی کرنے میں مدد کریں گی۔ مقصد بیروزگار، کم 

ے نئے اقتصادی مواقع کی حوصلہ افزائی کرنا ہے، جبکہ ہدف روزگار والے اور کم نمائندگی والے محنت کشوں کے لی
مقرر کردہ تجارتی شعبوں میں کاروبار کی ضروریات کو پورا کرنا ہے۔ تزویراتی افرادی قوت کی ترقی کے دفتر اور  

 کے ریاستی بجٹ کے جزو کے طور پر شامل کی گئی تھی۔  FY23ان گرانٹ پروگراموں کے لیے فنڈنگ 
  

ویں صدی میں ریاست نیو   21"  نے کہا، Hope Knightیٹ ڈیویلپمنٹ کی صدر، سی ای او اور کمشنر ایمپائر اسٹ
یارک کے بڑھنے اور پھلنے پھولنے کے لیے، ہمیں ایسے پروگراموں میں سرمایہ کاری کرنے کی ضرورت ہے جو  

نیو یارک کے مزید باشندوں کو وہ ہنر سیکھنے کے مواقع فراہم کریں جو آجروں کو درکار ہیں۔ یہ گرانٹیں 'مستقبل کے  
جس میں وہ لوگ شامل ہوں جنہیں روایتی طور پر روزگار کی   -رنے میں مدد کریں گی لیے تیار' افرادی قوت پیدا ک

تاکہ ہم نئے کاروباروں کو اپنی طرف راغب کر سکیں، اچھی ملازمتیں بڑھا  -راہ میں رکاوٹوں کا سامنا کرنا پڑا ہے 
 سکیں، اور ریاست نیو یارک کی زیادہ متنوع اور لچکدار معیشت تشکیل دے سکیں"۔ 

  
"ہماری معاشی بحالی کی کامیابی کا انحصار آج اور کل کی ملازمتوں  نے کہا، Anna M. Kaplanریاستی سینیٹر 

کے لیے تیار مقامی افرادی قوت کے ساتھ آجروں کی ضروریات کو پورا کرنے کی ہماری صلاحیت پر ہے۔ ان  
مرکوز اور خوب مربوط نقطۂ نظر کی  ضروریات کو پورا کرنے کے لیے افرادی قوت کی ترقی کے لیے ایک توجہ 

ضرورت ہوتی ہے جو کہ آخر کار ریاست نیو یارک میں تزویراتی افرادی قوت کی ترقی کے نئے دفتر کے ماتحت  
ہے۔ یہ گرانٹیں کایا پلٹ ہیں جو آخر کار افرادی قوت کی ترقی کے بنیادی ڈھانچے کو تیار کریں گی جس کی ہمیں نیو  

 کرنے اور اپنی معیشت کو بڑھانے کے لیے ضرورت ہے"۔   یارک کے مکینوں کی مدد
  

"افرادی قوت کی ترقی معاشی ترقی ہے۔ یہ صرف ایک فلسفے سے   نے کہا، Harry B. Bronsonرکنِ اسمبلی 
آگے کی بات ہے اور مجھے فخر ہے کہ ریاست نیو یارک نے اپنے وسائل کو تزویراتی افرادی قوت کی ترقی کا دفتر  

عالمی وباء سے صحت یاب ہوتے جا رہے ہیں ہم اس افرادی   COVID-19تھ وابستہ کیا ہے۔ جیسا کہ ہم بنانے کے سا
قوت کو نہیں بھول سکتے جس نے عالمی وباء کے ابتدائی دنوں میں ہمارا خیال رکھا۔ اس ریاست کے تمام محنت کشوں 

۔ یہ تیزی کے ساتھ واضح ہو گیا کہ ایک  نے ضروری خدمات کو جاری رکھا اور ہمارے علاقوں کے لیے قربانیاں دیں
کے خلاف ہماری بہترین دفاعی لائن ہے اور ہماری افرادی قوت میں  COVID-19اچھی طرح سے تیار افرادی قوت 

تزویراتی سرمایہ کاری طویل عرصے سے ہونے والی تھی۔ اس نئے دفتر کو آگے بڑھانے سے ہماری ریاست بھر میں 
وگراموں اور نئی ابھرتی ہوئی صنعتوں کو منسلک کرنے میں مدد ملے گی۔ میں طویل افرادی قوت کے ترقیاتی پر

کا شکریہ ادا کرتا ہوں   Hochulعرصے سے اس ماڈل کا حامی رہا ہوں، اور میں اس اختراعی انداز کے لیے گورنر 
   یں"۔کیونکہ ہم ریاست نیو یارک کے خاندانوں کے لیے ایک جامع اور مساوی بحالی پر زور دیتے ہ

  
  نے کہا، Melinda Mackنیو یارک ایسوسی ایشن آف ٹریننگ اینڈ ایمپلائمنٹ پروفیشنلز کی ایگزیکٹو ڈائریکٹر 

"نیو یارک کی معاشی طور پر ترقی کرنے کی اہلیت کا انحصار ایسی افرادی قوت پر ہے جو ہنر مند اور کام کرنے  
لف ہے۔ ہم یہ یقینی بنانے کے لیے ایمپائر اسٹیٹ ڈیویلپمنٹ  کے لیے تیار ہو۔ اس کا مطلب ہر ایک کے لیے کچھ مخت

کے ساتھ مل کر کام کرنے کے منتظر ہیں کہ یہ دلچسپ پروگرام نیو یارک کے انُ مکینوں کی ضروریات کو پورا 
پرُ کرے جو اچھی یا بہتر ملازمت کی تلاش میں ہیں، تاکہ کاروباری برادری ریاست بھر میں ہزاروں خالی آسامیوں کو 

 کر سکے"۔  
  

   ملین کا کارکردگی کے لیے ادائیگی گرانٹ پروگرام 115$

کارکردگی کے لیے ادائیگی گرانٹ پروگرام ان تربیتی پروگراموں کے عملی وسائل کی ضروریات کو پورا کرے گا جو 
صنعت کی طرف سے تسلیم شدہ اسناد اور زیادہ طلب والے شعبوں میں سرٹیفکیٹ پیش کرتے ہیں تاکہ ان کے کاموں 

ں ریاست نیو یارک میں خدمات انجام دینے والی آبادیوں کو تقویت ملے اور انہیں وسعت دی جا سکے۔ مزید برآں، گرانٹی
اور   ESDاور صنعتوں میں افرادی قوت کی ترقی کے تربیتی پروگراموں کی پیمائش میں معاونت کریں گی جنہیں 

ریاست کی علاقائی اقتصادی ترقیاتی کونسلوں کی ترجیحات کے طور پر شناخت کیا گیا ہے۔ فنڈنگ دو راستوں کے 
ہم کی جائے گی: عملی گرانٹیں، جو پروگرام کے اخراجات کو پورا کرنے پر مرکوز ہیں۔ اور تربیتی  ذریعے فرا

پروگراموں کو بڑھانے کے لیے ترغیب پر مبنی صلاحیت سازی کے ایوارڈز جو تربیت یافتہ افراد کو کامیابی کے  
 ساتھ اچھی ملازمتوں پر رکھتے ہیں۔ 

  
مبنی تنظیمیں، بلامنافع کام کرنے والی تنظیمیں، ایوان ہائے صنعت و تجارت کی  اہل درخواست دہندگان میں علاقے پر

انجمنیں، بعض سرکاری تنظیمیں جیسے افرادی قوت کا ترقیاتی بورڈز، تعلیمی ادارے، بشمول اعلیٰ تعلیم، پیشے کی 
 تربیت فراہم کرنے والے۔  منافع بخش  -اور تکنیکی تعلیم فراہم کرنے والے، منظم محنت کش تربیتی پروگرام، اور 

  
$ ملین کے درمیان ہوں گے۔ صلاحیت سازی کے ایوارڈز کی حد  1$ اور  50,000عملی گرانٹوں کے ایوارڈز 

  -فی تربیت یافتہ فرد تک ہوتی ہے جو کہ "اچھی ملازمت" کے اہل کے درجے میں رکھا جاتا ہے  4,000$-1,500$
ہ رہنماء خطوط میں بیان کیا گیا ہے۔ بالکل درست رقم خدمات کی گہرائی ایک بلند ترقیاتی ہدف والی صنعت میں جیسا ک

 اور وسعت پر مبنی ہو گی بشمول:  
  

( خدمات کی حد تک فراہم کی جاتی ہے جیسے کہ بچوں کی دیکھ بھال، آن  Wraparoundاضافی )  •
لائن پروگرامنگ، پبلک ٹرانزٹ پاس یا دیگر ٹرانسپورٹیشن سپورٹ، پیشے کی تربیت، اور پیشہ 

 ورانہ مہارت یا کامیابی کی مہارت کی تربیت 

ی طور پر پسماندہ  جس آبادی کی خدمت کی جاتی ہے اس کی ضرورت، اور آیا یہ سماجی اور معاش •
افراد کی خدمت کرتی ہے جو افرادی قوت میں نہیں ہیں، بیروزگار ہیں، کم روزگار والے ہیں، اور/یا  

 کم آمدنی والے افراد ہیں۔  
  

 ملین مالی گرانٹ کا پروگرام   35$
 

منصوبوں کے  مالی گرانٹ کا پروگرام ریاست کے اقتصادی ترقی کے علاقوں اور صنعت کے شعبوں میں امید افزاء 
لیے تربیت کو بڑھانے اور بہتر بنانے کے لیے ضروری افرادی قوت کے تربیتی پروگراموں کی سرمائے کی 

$ ملین فراہم کرے گا۔ گرانٹوں کو تربیتی مراکز کو جدید بنانے،  35ضروریات کو پورا کرنے کے لیے گرانٹوں میں 
 ی جیسے سرمائے میں بہتری کے لیے استعمال کیا جائے گا۔ نئی سہولیات کی تعمیر، اور مشینری اور آلات کی خریدار

 
مالی گرانٹ فنڈنگ سے افرادی قوت کی تربیت فراہم کرنے والوں کی صلاحیت میں اضافہ ہو گا جنہوں نے مستقل 

طور پر سازگار نتائج دکھائے ہیں اور محروم علاقوں کے لیے روزگار کے مواقع پیدا کیے ہیں، ریاست نیو یارک میں  
جدید پروگراموں اور کوششوں کے لیے فنڈنگ کا ایک ذریعہ فراہم کیا ہے جو شاید وفاقی افرادی قوت کی مالی اعانت 
استعمال کرنے کے قابل نہ ہوں۔ ترجیح ان تربیتی پروگراموں کو دی جائے گی جو براہِ راست ملازمت کے تقرر کے  

طریقے شامل ہیں، بشمول انٹرن شپ، ان کمپنیوں کے ساتھ   مواقع فراہم کرتے ہیں، اور وہ جن میں تعیناتی کے فعال
صنعتی شراکت داری جو شرکاء کو کل وقتی عہدوں کے لیے بھرتی کرتی ہیں، اور ایسے پروگرام جو بعد از ملازمت 

$ ملین تک ہوں گے، جبکہ منصوبے کی لاگت کا  3$ سے 100,000معاونت فراہم کرتے ہیں۔ مالی گرانٹ ایوارڈز 
 تک فراہم کریں گے۔ فیصد  50
 

تزویراتی افرادی قوت کی ترقی کے دفتر کے بارے میں مزید معلومات کے لیے، یا ان گرانٹ پروگراموں کے بارے  
ملاحظہ   development-workforce-strategic-https://esd.ny.gov/officeمیں مزید جاننے کے لیے، 

 کریں۔ 
###  

